
Anna Rita sive Anita u Joseph konjugi Camilleri
F’'din il-kawza |-attri¢i gieghda tfittex ghad-danni li garrbet
meta ntlagtet minn karrozza misjuga mill-konvenuta.
Fi¢-Citazzjoni I-attrici tghid illi fil-15 ta’ Frar 2002, meta hija
kienet ghaddejja bil-mixi fi Triq it-Tabib Zammit kantuniera
ma’ Triq il-Papa Piju Xll, giet imtajra mill-vettura bin-
numru AAN 528, misjuga mill-konvenuta, u weggghet u
garrbet debilita permanenti. Garrbet ukoll danni
minhabba telf ta’ xoghol u spejjez medic¢i. Billi gieghda
tghid illi kienet il-konvenuta li tahti ghall-in¢ident, u I-
konvenuta ga nstabet hatja fi proceduri kriminali migjuba
kontra taghha, izda ghalxejn sejhitiiha kemme-il darba biex
tersaq ghal-likwidazzjoni u I-hlas tad-danni, l-attri¢i fethet
din il-kawza u gieghda titlob illi I-qorti, wara li tghid illi I-
konvenuta wehedha tahti ghall-incident tal-15 ta’ Frar
2002, u tillikwida d-danni, tikkundanna lill-konvenuta

thallasha d-danni hekk likwidati, fimkien ma’ I-imghax u I-
ispejjez, fosthom dawk ta’ I-ittri interpellatorji ta’ 1-1 ta’
Mejju 2002 u tal-25 ta’ Gunju 2003.

[I-konvenuti ressqu |-e¢cezzjoni illi I-incident ma sehhx bi
htija tal-konvenuta izda bi ntija ta’ Il-attrici wehedha, u
ghalhekk huma ma ghandhomx jaghmlu tajjeb ghad-
danni.

Din is-sentenza tallum hija biss dwar il-htija.

ll-post fejn sehh I-incident huwa salib-it-toroq bejn Triq it-
Tabib Zammit u Triq il-Papa Piju Xll, fHal Balzan, muri
fuq l-iskizz tal-pulizija. lz-zewg toroq huma f'sens uniku:
it-traffiku fi Triq il-Papa Piju Xl ighaddi mix-xellug ghall-
lemin quddiem dak ghaddej minn Triq it-Tabib Zammit,
waqt illi t-traffiku fi Triq it-Tabib Zammit ighaddi mil-lemin
ghax-xellug quddiem dak ghaddej minn Triq il-Papa Piju
XIl. It-traffiku ghaddej fi Triq il-Papa Piju Xl ghandu I-
precedenza, u fi Triq it-Tabib Zammit hemm stop sign fejn
din tidhol fi Trig il-Papa Piju XII u ftit aktar 'l isfel hemm
sleeping policeman. L-inkrocju bejn it-torog huwa forma
ta’ skorfina ghax it-truf tal-linji tat-toroq ma jiltagghux
fangolu rett izda huma maqtughin, b’mod illi fkull rokna
hemm qisu triangolu mizjud mat-trig, u t-toroq fejn
jiltagghu huma usa’ milli huma aktar ’l isfel u aktar ’il fuq.
ll-partijiet irrakkontaw verzjonijiet x’aktarx differenti ta’ kif
sehh I-inc¢ident.

L-attrici qalet illi hija kienet sejra tagsam Triq it-Tabib
Zammit mill-usa’ parti taghha fil-kantuniera fejn tinghaqad
maghha Triq il-Papa Piju XIll, fin-naha fejn hemm I-istop
sign. Biex tagsam kellha ghalhekk |-ewwel tagsam dak li
sejjahnielu t-triangolu mizjud biex imbaghad tkompli
tagsam il-wisa’ normali tat-triq. Hekk kif lahqget ghamlet
biss tliet passi giet fugha I-vettura misjuga mill-konvenuta,
gibdet lejha, laqtitha u tajritha. L-attrici ntrefghet fuq il-
bonnet tal-karrozza tal-konvenuta u, meta I|-karrozza
wagfet ftit metri 'l fuq, tgerbet ghal isfel u spi¢cat ma’ I-art
grib il-bankina tan-naha I-ohra ta’ Triq il-Papa Piju XII .
[I-konvenuta tghid illi kienet gieghda ssuq bil-mod hafna
ghax kienet ghadha kemm ghaddiet fuq I-isleeping
policeman fi Triq it-Tabib Zammit, u, meta waslet fuq I-
Istop sign, harset lejn ix-xellug, mnejn kien ighaddi t-
traffiku, u harset ukoll lejn il-lemin. Billi t-triq ratha hielsa
daret lejn il-lemin biex tidhol fi Trig il-Papa Piju XII. Hekk

kif dahlet fi Triq il-Papa Piju XllI, |-attri¢i harget fdagqga
biex tagsam mil-lemin tal-konvenuta ghax-xellug, u
ntlaqtet bit-tarf tal-lemin tal-bumper. Billi kienet gieghda
ssuq bil-mod il-konvenuta wagfet mill-ewwel u I-attrici
tgerbet fug il-bonnet u spi¢c¢at grib il-bankina fuq ix-xellug
tal-konvenuta. Maghfusa waqt il-kontro-ezami, il-
konvenuta stqarret illi ghandu mnejn illi ma wadqfitx fuq I-
istop sign u baqghet ghaddejja billi setghet tara minn
gabel illi t-triq kienet hielsa mit-traffiku.

L-attrici ghalhekk gieghda tghid illi ntlagtet meta kienet
gieghda tagsam Triq it-Tabib Zammit waqt illi I-konvenuta
gieghda tghid illi lagtitha meta kienet gieghda tagsam Triq
iI-Papa Piju XII.

ll-konvenuta tghid illi I-verzjoni taghha hija msahha bix-
xhieda tas-Surgent tal-Pulizija u tax-xhud Maud Camilleri
li kienet fuq il-post meta sehn l-incident.

Meta xehed is-surgent qal illi, meta mar ikellem lill-attrici I-
isptar, din qaltlu illi ntlagtet meta kienet gieghda tagsam
Trig il-Papa Piju XIlI. Is-surgent ma rax I-in¢ident isehh, u
xehed biss fuq dak li galulu I-partijiet kif nizzlu hu fir-
rapport. Ir-rapport fil-parti relevanti jghid hekk:

When spoken to, Vassallo [l-attri¢i] gave her version that
on that day she was walking in said street ... ... ...

It-trig li tissemma minnufih gabel din is-silta hija Triq it-
Tabib Zammit, fejn fir-rapport jinghad illi “The divisional
police were informed by the Police H.Q. control room that
a pedestrian had been hit by a car in Dr J. Zammit Street,
Balzan ... ... ... " Jidher ghalhekk illi “said street” hija Triq
it-Tabib Zammit, u ma hemm ebda kontradizzjoni bejn dak
illi I-attrici xehdet fil-gorti u dak li galet meta rrakkontat |-
inCident I-ewwel darba lill-pulizija.

Ix-xhud Maud Camilleri galet illi hi kienet miexja wara |-
attrici fuq il-bankina fi Trig il-Papa Piju XllI, bit-triq fuq ix-
xellug taghhom. Ix-xhud gabzet lill-attrici li ghalhekk giet
warajha. Imbaghad I-attrici gasmet, b’linja djagonali,
ghan-naha I|-ohra ta’ Triq il-Papa Piju Xl u telghet il-
bankina ta’ dik in-naha. Wara, l-attri¢i regghet nizlet il-
bankina u bdiet miexja mal-genb ta’ xi karrozzi li kienu
parkeggjati ma’ dik in-naha, u kien fdak il-waqgt, meta
kienet ghadha fi Triq il-Papa Piju Xll, illi ntlagtet mill-
konvenuta.

[I-gorti ma ghandhiex dubji dwar is-sincerita ta’ din ix-
xhud; madankollu, ix-xhud tista’ tixhed biss fuq il-fatti kif
tafhom hi. Wara li gieset illi din ix-xhud kienet gabzet lill-
attri¢i, u kompliet izzid it-tul li bih gabzitha meta hi bagghet
miexja dritt waqt illi I-attrici hadet linja itwal ghax gqasmet
it-triq, il-gorti tithem illi x-xhud kienet sew quddiem [-attrici
meta sehh I-incident u ghalhekk ma setghetx tara sew
x’kienet gieghda taghmel, warajha, l-attri¢ci. Ghalhekk, fil-
konflitt bejn il-verzjoni ta’ din ix-xhud u dik ta’ I-attrici, il-
gorti hija tal-fehma illi aktar ghandha toqghod fuq il-
verzjoni ta’ |-attrici.

Li x’aktarx gara huwa illi I-konvenuta, gabel ma kisret lejn
il-lemin minn Triq it-Tabib Zammit ghal go Triq il-Papa Piju
XII, ma wagfitx ghax harset biss lejn ix-xellug taghha, billi
mil-lemin ma jghaddix traffiku, u ghalhekk ma ratx lill-
attrici li, fdak il-waqt, kienet gieghda f'dak li sejjahnielu t-
triangolu mizjud mat-triq. Flok daret mal-linja tat-triq
gatghet il-linja — “she cut the corner”, fl-idjoma anglo-
sassonu — billi ghaddiet fuq it-triangolu, u hekk laqtet lill-
attrici.

Issa huwa minnu illi, kif sewwa galu I-konvenuti waqt it-
trattazzjoni bil-fomm, l-attri¢i gabel ma tagsam it-trig kellha
d-dmir li ma tohlogx emergenza ghat-traffiku Ii kien
ghaddej fit-trig, u kien imissha harset sew biex tara li t-trig
kienet hielsa gabel ma tibda tagsam, u illi, li kieku ghamlet
hekk, kienet tara lill-konvenuta gejja u ma kinitx tagsam
gabel ma I-konvenuta tkun ghaddiet.

Fil-kaz tallum, izda, Il-attrici kienet ghadha fdak i
sejjahnielu t-triangolu u ma kinitx ghadha qgasmet il-linja
proprja tat-trig. Ma ghandniex nassumu illi, gabel ma
tagsam dik il-linja u hekk tagsam quddiem it-traffiku, ma
Kinitx sejra tieqaf biex tara setghetx tagsam bla perikolu.
Tassew illi kienet tkun aktar bil-ghaqal li kieku mxiet tul
iehor fuq il-bankina biex tagqsam il-parti dejga tat-triq,
mhux l-usa’ parti, u nagset ukoll meta nizlet il-bankina,
ghalkemm ma bdietx tagsam it-triq, gabel ma rat kienx gej
traffiku. Madankollu, ghalkemm dan in-nuqqas jitfa’ xi
htija kontributorja fuq l-attri¢i, ma jitfax il-htija kollha fugha.
[I-konvenuta, min-naha |-ohra, nagset ghax: (i) gabel ma
lwiet gieset biss it-traffiku li seta’ kien hemm fit-trig u mhux
ukoll min kien ghaddej bil-mixi, ghax harset biss lejn ix-
xellug, mnejn stenniet it-traffiku, u ma gaghditx wisq

attenta ghal dak li kien hemm fuq il-lemin, tant illi lill-attri¢i
ma rathiex taht il-bankina; (ii) flok zammet mal-linja tat-
trig gatghet ghad-dritt meta Iwiet; u (iii) ma wagfitx fejn
kellha tiegaf — “stop” ifisser “ieqaf ghal kollox” u mhux
“ieqaf biss jekk ghaddej traffiku quddiemek” — u hekk ma
tatx lilha nfisha hin bizzejjed biex tesplora t-triq miz-zewg
nahat, meta t-trig taqdi mhux biss lit-traffiku izda wkoll lin-
nies li jimxu.

Wara li gieset dawn il-fatturi kollha, il-gorti hija tal-fehma
illi l-attrici ghandha ghoxrin fil-mija (20%) tal-htija u I-
konvenuta ghandha tmenin fil-mija (80%).

[l-qorti ghalhekk tipprovdi dwar |-ewwel talba ta’ I-attricCi
billi tghid illi I-konvenuta ghandha tmenin fil-mija (80%)
mill-htija ghall-in¢ident; tordna illi jitkompla s-smigh tal-
kawza ghall-ghanijiet tat-talbiet |-ohra.

< Sentenza In Parte >

